
Jalvvi Niillas Holmberga romána Goatnelle 

 

Čoahkkáigeassu/ abstrákta: 

Jalvvi Niillas Holmberga romána Goatnelle (2024) lea Nillasa nubbi romána. Girji evttohuvvui 

Davviriikaid ráđi girjjálašvuođabálkkašupmái 2025, sámi giellaguovllus. Váldopersovdna lea 

Elle Hallala, dáiddárnamain Halle Helle. Son lea lihkostuvvan ja beaggigoahtán viidát 

govvadáiddárin. Son maid alcces bidjá stuorra vuordámušaid, go galggašii árbemáhtu gáhttet, 

duddjot, meahcastit, bivdit. Tihttel Goatnelle lea sátnespeallu mii čujuha sátnái goatnil, verbii 

goatnilastit, ja maiddái váldopersovnna nammii Elle. Goatnelle-sánis lea symboloalaš 

mearkkašupmi: seammláhkai go čáhci golgá guovtte guvlui, Elle luoddana ja buohccá go áigu 

sihke dáiddamáilmmi ja árbevirolaš bargguid ollashuhttit ja áimmahuššat. Sihke lyrihka ja 

prosa doibmet ovttas kapihttaliid álggus. Girjjis leat máŋga kapihttala. Sáhttá dadjat ahte girji 

lea sihke diktačoakkáldat ja romána. Symmetralaš mandelfiguvra lea guovddáš motiiva dán 

románas. Motiivvas lea symbolalaš mearkkašupmi: vai mandelfiguvra šattašii ollisin, de ferte 

Elle árbevieruid ohcama olis obbet mandela ja deavdit mandela váimmmoža. Mandelmotiivva 

guorahallamii geavahan veahkkin doahpaga čiekŋalisgrammatihka, man ovddidii 

nuortariikalaš filosofa Ludwig Wittgenstein. Čiekŋalisgrammatihkas, čiekŋalis giellamáhtus, 

gávdná bálgá giela čiekŋalis áddejupmái. Dat čujuha dasa mo giella práktihkkalaččat doaibmá, 

čujuha giellaspealuide ja eallindábiide. Goatnelle románas lohkki beassá návddašit sámegiela 

riggodaga ja dáiddálašvuođa. Elle ohcama lihkostuvvamis lea stuorra mearkkašupmi su 

eksistensiála dillái. Geaidnu dasa guorrá maid njálmmálaš árbevieru mearkkašumi muitalusas 

ja sámiid eksistensiála dillái, ja čájeha man dehálaš lea ahte giella eallá. 

